
als scolasts ch’ein semess spontanamein a disposiziun per quella
nobla incumbensa engraziein nus era en quest liug, medemamein
al marcau da Cuera che ha contribuiu 2000 francs per quei intent.
Per segirar la posiziun romontscha a Cuera che ei en vesta dalla
immigraziun continuada da Romontschs ella capitala d’ eminenta
muntada per la Romontschia, drova ei malgrad quei novissim pass
e la preziusa lavur dalla secziun dall’ Uniun dals Grischs e dils
chors Alpina e Rezia hanai sforzs bein coordinai. La reactivaziun
dall’ «Uniun romontscha da Cuera» cun adattar ses intents alla si-
tuaziun actuala ei perquei urgenta.

Lapreparaziundallasediziunse lur finanzia-
ziun fatschenta era intensivamein il secretariat. Las numerusas
reediziuns ch’ ein necessarias sper la preparaziun da novas ediziuns
provocheschan difficultads da finanziaziun. En vesta dil fatg ch’igl
el pli lev da survegnir ils mieds necessaris per novas ediziuns vegnan
quellas ussa fatgas en in pli grond diember d’ exemplars, sch’ ellas
lain spitgar in bien esit. Davart las ediziuns dalla LR orienteschan
pigl auter ils rapports specials e la survesta dallas ediziuns.

Nossas relaziuns cun la «Pro Helvetia»

In’ egliada sin nossas entradas per las ediziuns muossan che la
Pro Helvetia ha in maun aviert per nos basegns. Nies secretariat
attribuescha gronda attenziun alla tgira dallas relaziuns cun quella
instituziun. Perquei collaborescha el meinsvart all’ organisaziun da
viadis da studi e surpren dad ella ina buna part dil survetsch d’ in-
formaziuns pigl exteriur davart fatgs romontschs. La Pro Helvetia
ha lu era mess a disposiziun ina summa da 400 francs pils 1965
e da 1000 francs pil 1966 per la documentaziun cun cudischs e plat-
tas sonoras per interessents digl exteriur. Per tutta beinvuglien-
tscha demussada engraziein nus era en quest liug als organs da
quella instituziun culturala naziunala.

De cultural ladin 1965

Ils Ladins dallas Dolomitas organiseschan dapi in pér onns en
in’u 1’ autra vallada ina dieta culturala. A quella envidan els era
amitgs ed interessents digl exteriur. Il tierz di cultural dils 28 e 29
d’ uost 1965 a S. Vigilio di Marebbe en Val Badia ei staus dedicaus

al tema «Literatura y grafia». En vesta dil fatg, ch’in referent ord
nies intschess, Rev. pader dr. Ambros Widmer dalla claustra da
Mustér, ha giu 1’ honur d’ orientar ils amitgs dallas Dolomitas da-
vart la historia, la renaschientscha e la hodierna situaziun dil ro-
montsch, ein il president ed il secretari dalla LR separticipai da
quella interessanta manifestaziun. Els ein returnai da quella dieta
cun profundas impressiuns e tut incantai dalla sincera cordialitad
demussada viers nus Romontschs.

Las scoletas

Ear gl’ on 1965 e vagnieu prasto granda lavur an nossas scoletas
rumantschas. An 13 vischnancas mantegna la Leia Rumantscha sco-
letas a 21 vegnan sustanidas. Nus vagn ear puspe gieu egn per mi-
dadas, mo nus vagn ear gieu giuvnas ¢’ an musso interess a pla-
scher par la clamada da mussadra.

La LR & mano tras digls 31 avust toca igls 25 da satember egn
cursd’antruvidamaint. 12 matas an prieu part da quest
curs ¢’ 4 gieu liac a Cuira. An quellas 4 eandas a 1’ instructura am-
pruvo da meter la fundamainta par saver suainter biagear sei la
greava mo beala lavur da mussadra sco tgirunza da lungaitg. Cun-
tut ca las matas an luvro fetg bagn a cun bun interess earan las
4 eandas megna curtas, a nus lagn par igl on 1966 schlunganir igl
curs sen 2 mains. Partge la leztga da la mussadra e schi granda ad
importanta ¢’ igns dastga siir pretender anqual sforz.

Agl curs an prieu part las savundantas matas:

Betti Besio da Zernez, Ursina Cabalzar da Zuoz, Rita Cadruvi
da Ruschein, Ursula Candreia da Trun, Irma Hosang da Zignau,
Jacobina Nadig da Lantsch, dna. Maria Oberli da Bargugn, Emilia
Pinchera da Zuoz, Rita Simonet da Vaz a Annatina Valentin da
Scuol.

Igls 27 da november a la Cuminanza Mussadras Ru-
mantschas gieulur radunanza anuala a Tusan cun sur
40 mussadras or da gl’antier Grischun. Ellas 4n survagnieu que gi
egna survesta da la biblioteca par cudaschs d’ unfants ca la LR &
messadir par las scoletas.

Cun quel ocasiun a la LR savieu surdar a 4 mussadras il di-
plom: Agnes Tschuor da Sagogn; Ubeth Joos d’Andeer; Helen
Guldimann da Trun; Mena Juon da Brail.

